
নমো  দেব্যৈ  মহাদেব্যৈ  শিবাযৈ  সততং  নমঃ  ।
নমঃ  প্রকৃত্যৈ  ভদ্রাযৈ  নিযতাঃ  প্রণতাঃ  স্মতাম্  ॥  1
॥

রৌদ্রাযৈ  নমো  নিত্যাযৈ  গৌর্যৈ  ধাত্র্যৈ  নমো  নমঃ  ।
জ্যোত্স্নাযৈ  চেংদুরূপিণ্যৈ  সুখাযৈ  সততং  নমঃ  ॥  2 ॥

কল্যাণ্যৈ  প্রণতা  বৃদ্ধ্যৈ  সিদ্ধ্যৈ  কুর্মো  নমো
নমঃ  ।
নৈরৃত্যৈ  ভূভৃতাং  লক্ষ্ম্যৈ  শর্বাণ্যৈ  তে  নমো  নমঃ
॥  3 ॥

দুর্গাযৈ  দুর্গপারাযৈ  সারাযৈ  সর্বকারিণ্যৈ  ।
খ্যাত্যৈ  তথৈব  কৃষ্ণাযৈ  ধূম্রাযৈ  সততং  নমঃ  ॥  4 ॥

অতিসৌম্যাতিরৌদ্রাযৈ  নতাস্তস্যৈ  নমো  নমঃ  ।
নমো  জগত্প্রতিষ্ঠাযৈ  দেব্যৈ  কৃত্যৈ  নমো  নমঃ  ॥  5 ॥

যা  দেবী  সর্বভূতেষু  বিষ্ণুমাযেতি  শব্দিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  6 ॥

যা  দেবী  সর্বভূতেষু  চেতনেত্যভিধীযতে  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  7 ॥

যা  দেবী  সর্বভূতেষু  বুদ্ধিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  8 ॥

যা  দেবী  সর্বভূতেষু  নিদ্রারূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  9 ॥

যা  দেবী  সর্বভূতেষু  ক্ষুধারূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  10 ॥

যা  দেবী  সর্বভূতেষু  ছাযারূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  11 ॥

যা  দেবী  সর্বভূতেষু  শক্তিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  12 ॥



যা  দেবী  সর্বভূতেষু  তৃষ্ণারূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  13 ॥

যা  দেবী  সর্বভূতেষু  ক্ষাংতিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  14 ॥

যা  দেবী  সর্বভূতেষু  জাতিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  15 ॥

যা  দেবী  সর্বভূতেষু  লজ্জারূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  16 ॥

যা  দেবী  সর্বভূতেষু  শাংতিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  17 ॥

যা  দেবী  সর্বভূতেষু  শ্রদ্ধারূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  18 ॥

যা  দেবী  সর্বভূতেষু  কাংতিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  19 ॥

যা  দেবী  সর্বভূতেষু  লক্ষ্মীরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  20 ॥

যা  দেবী  সর্বভূতেষু  বৃত্তিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  21 ॥

যা  দেবী  সর্বভূতেষু  স্মৃতিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  22 ॥

যা  দেবী  সর্বভূতেষু  দযারূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  23 ॥

যা  দেবী  সর্বভূতেষু  তুষ্টিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  24 ॥

যা  দেবী  সর্বভূতেষু  মাতৃরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  25 ॥

যা  দেবী  সর্বভূতেষু  ভ্রাংতিরূপেণ  সংস্থিতা  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  26 ॥

ইংদ্রিযাণামধিষ্ঠাত্রী  ভূতানাং  চাখিলেষু  যা  ।
ভূতেষু  সততং  তস্যৈ  ব্যাপ্ত্যৈ  দেব্যৈ  নমো  নমঃ  ॥  27
॥



চিতিরূপেণ  যা  কৃত্স্নমেতদ্  ব্যাপ্য  স্থিতা  জগত্  ।
নমস্তস্যৈ  নমস্তস্যৈ  নমস্তস্যৈ  নমো  নমঃ  ॥  28 ॥

